
Añarbeko 
baso-erreserba 
eraikiz
Bioaniztasunaren aldeko  
azken basolanak Errenterian:
gure hariztiak eta pagadiak 
biziberrit zen ari gara

Iñaki Azkarate

Gure herriak Aiako Harriko Parke Naturalaren 
barruan dago 1995etik, eta ordutik uda-
lerriaren %50a Parkearen barruan gelditu 

zen, erabateko lehentasunez natur kont serbaziora 
zuzendurik. Era berean, Natura 2000 Sarean dago 
Aiako Harria, Europako 26.500 eremuetako eta 
Euskal Herriko beste naturgune garrant zit suen 
zerrenda osatuz: Ulia-Jaizkibel, Txingudi, Artikut za, 
Larrun, Aralar, Bardeak edo Urdaibai.

Urteetan zehar inbert sio publikoak hiri-ere-
muetara zuzendu dira, artifizializaio-maila eraginez 
Oarsoaldean: industrialde berriak, Zamalbideko 
autopista berria, Fanderia edo Markola auzo 
berriak herrian,… Jarduera horiek guztiek era-
gin zuzena izan dute lurraldean eta bioanizta-
sunean, habitat naturalen eta espezieen galera 
garrant zit suak egonik. Natur kont serbazioan 
inbert sio publikoak egiteko garaia heldu da, gure 
hariztiak, pagadiak eta flora eta basafaunaren 
espezieak berreskuratuz. Bide honetan, 900 hekta-
reatako Añarbeko Baso-Erreserba izendatuko da 
laster gure mendi komunalean.

Añarbeko basabizit zak habitat natural 
osasunt su eta konplexuak behar ditu:

Herriko mendiez gozat zen duzuenei arreta 
deituko zizuen, Aiako Harria Parke Naturalean, 

Aldurako it zulian ikusiriko hainbat basola-
nek, Idoia-Susperregitik igota, Malbazarreko 
lepo ondoko Ot sarteko pinudian eginikoak, 
Ezpalaurgiko bordatik aurrera Arginot zekoak, 
Igant ziko pinudiarena edota bertako zabalean, 
agerturiko it xiturak. Zuei eta joaterik ez duzuenei 
azalduko dizkizuegu hurrengo lerrootan, 2011-
2012ko kont serbazioko basolan publiko hauek.

Basabizit za anit za bezain osasunt sua iza-
teko, lehenik eta behin bizileku egokia behar 
da, hau da, ongi kont serbaturiko habitat natura-
lak: basoak, ibaiak, it sasoa, aint zirak, harkait zak, 
padurak, larreak,… Urte askotan basoko lanak 
nagusiki egur-ekoizpen “industriala”ren ikuspuntu-
tik burutu dira, genuen ondare naturalari so egin 
gabe. Hortik etorri ziren koniferoen egur-landaketa 
masiboak, batik bat pinu int signis espeziearenak, 
bertako basoen lekua hartu zutenak.

Pinudi helduek azken urteetan bere funt zioa 
ere bete dute, egun, eremu bat zuetan berezko 
zuhait z zaharren gabezia ordezkatuz eta bere 
oihanpean naturalki etorritako bertako baso gaz-
tea jasoz. Zuhait z helduez osaturiko landaketa exo-
tiko artifizial hauek, esan bezala, askotan azpitik 
naturalizatuak daudenak, espezie askoren bizileku 
bilakatu dira eta orain horiei esker hainbat animalia 
berriro agert zen hasi dira, orkat za kasu, eta basoko 
hegaztiei oro har esaterako ondo dihoakie. Berri 
bat zuk ere etorri dira, okil belt za da deigarriena.

Errenteriak eta beste herriek erabaki 
zuten haien mendi publikoetan egur 
gehiago ez ekoiztea

2002an erabaki hori hartu zuten Irun, 
Oiart zun, Errenteria, Donostia eta Hernaniko 
herriek. Eta 2008an Lezoko Udalak. Arrazoia 
ausarta izan zen: haien herri-mendietan (Aiako 
Harrian eta Jazikibelen) baso naturalak nahi zituz-
ten berreskuratu eta berreraiki, mendeetako ustia-
penen ondoren.

Bioaniztasunak, ordea, basabizit za osotasu-
nean garatu ahal izateko, ongi egituraturiko baso 
naturalak behar ditu, hot s, harizti edo pagadi 
(adibide pare bat jart zearren) helduak, adin ezber-
dinetako aleak dituztenak, oihanpe garatuarekin, 
non zuhaixkakara eta belarkara agert zen diren, 
eite handiko zuhait z zaharrak dituztenak, bizit zaz 
gainezka dagoen egur hilarekin, etab. Egia da, 
espezie ugari mantendu da eta bat zuk berriro 
ere zabalt zen ari dira aipatu bezala, baina badira 
dezente oraindik beharko genituzkeenak eta falta 
ditugunak. Izan ere, animalia eta landare bat zuk 
ekologikoki oso “esijenteak” dira eta ongi kont ser-
baturiko eremu zabalak behar dituzte, eta horiek, 
oraindik ez ditugu.

Malbazar, Ot sarte, Ezpalaurgi, Igant zi... 
bertako basoei berriro lekua eginez

Errenteriak azken hamarkadetan baso inguru 
zoragarriak berreskuratu ditu, hor dago Añarbeko 
basoa, pagadi alde batetik, eta bestetik hariztia, 
gaztea bada ere, polita oso, Gipuzkoa eta Bizkaiko 
harit za leku handiena. Garatu eta hobetu behar 
dira, baina era berean zabaldu behar dira, bere 
handitasunean oraindik t xikiak direlako. Hortaz, 
oso garrant zit sua da, esaterako, Ot sarten egi-
niko lana. Han Fusarium izeneko pinu-gait zak 
jota ihart zen ari zen pinudi gaztea zegoen, azpian 
bertako landaredia indar handiz zetorrela. Orain 
pinuak kendu dira eta bertako zuhait zak jarri dira 
basoberrit ze naturalari bult zada emateko asmoz.

Horrela, negu honetan 18.550 zuhait z eta 
zuhaixka landatu dira Malbazar-Ot sarte aldean, 
baso natural berri bat eraikit zeko: 4.000 pago, 
8.100 harit z, 1.600 lizar, 1.000 gereziondo, 500 
urki, 1.000 elorri belt z, 1.500 astigar eta 850 
basa-udareondo.

Añarbeko Baso-Erreserbak, zeuden baloreak 
kont serbat zeaz gain, bioaniztasunaren mesederako 
berriak lort zeko helburua du eta bide horretan egi-
niko lana, beste urrat s bat da.

Igant ziko zabalan sort zen ari den heskaia animalia askoren gordeleku izango da.

Garai honetan Igant zin, eta Arginot zen lur-
sail t xiki batean, pinudi heldua botat zen ari da. 
Han ere bertako zuhait zak landatuko dira, paisaia 
aldatuz eta biharko ondare naturala landuz eta 
aberastuz. Gainera, bizi garen krisi-garai honetan 
diru-iturri bilakatu da, mendia eta bioaniztasunaren 
kont serbaziorako erabiliko dena.

Igant ziko zabalean heskai naturalak erat zeko 
xedez, 12 zuhait z eta zuhaixka espezie desberdi-
nez osaturiko bi it xitura egokitu dira. Landatu dira 
elorri belt zak, erramuak, gorostiak, ot solizarrak eta 
gurbit zak besteak beste. Ekint za horrek bi helburu 
ditu: bata espezie askorent zat babeslekua sort zea, 
eta bestea pista zaharren ibilgailuen aztarnak eza-
bat zea, larrea berreskuratuz. Heskai naturaletan 
landare-espezie ugari pilat zeaz gain, makina bat 
animalia ere ibilt zen da bertako fruituak jaten, 
habia egiten edota, besterik gabe, gordeleku gisa 
erabilt zen.

Hurrengoan igelak, saguzarrak eta beste 
baso-ugaztunen habitat naturalak...

Bagoaz mant so-mant so, aurreko garaietako 
mendi-politika intent siboak alde batera ut zita, gure 
bertako basoak berreskurat zen eta berreraikit zen. 
Okil belt za pagadietan bizi ohi da. Ongi hartuko 
ditu, beraz, bult zat zen ari diren pagadi berriak. 
Honez gero Añarbe geurean baditugu 5 t xori 
arot z edo okil: okil handia eta okil t xikia, lepit zulia, 
okil berdea, eta orain okil belt za. Oraindik ordea 
lan franko egin behar dugu okil ertaina, “t xapel 
gorria”, berreskurat zeko. Hark harizti heldu eta 
zabalak behar ditu.

Añarbeko Baso-Erreserbak dagoena babes-
teaz gain, harit zak hedat zeko aukera ematen digu. 
Ot sartetik hasi gara, baina laster beste lursail berri 
bat zuei ekingo diegu. Horrela behar bada, kontu-
ratu gabe, edozein egunetan okil ertaina azalduko 
zaigu, begiak eta belarriak erne!

Eta azkenik, hurrengo inbert sio publikoak 
mehat xatuta dauden baso-igelak eta basoetako 
ugaztunen bizi baldint za egokienak berresku-
rat zera zuzenduko dira, populazio iraunkor eta 
osasunt suak izan dit zaten.

Okil belt za gure artean da. Horrelakoak dira bere habi-zuloak.




